
O kilemeray a kakeridan no tamina

I ’ayaw no pinapina a mihecaan to katiposan 1, iraay ko cecay
a micoro’ay to lafang a nani Makin no Pokoto a pasayra i Takao ko
rakat a cifar. Oya midakaway 1 tamina a lafang i, saheto o nani
Taiwanay a tamdaw, ’alafinto ko piliyas nangra to loma’, caloh
saan ko faloco’ nangra to sapinokayaw a masaso’araw to palo no
loma’ nangra, kalim sato cangra to saka tahiraaw 1 Takaw.

Toya romi’ad, tadengal a makapah ko romi’ad, masaysay ko
tapelik 1 riyar, malikat ko sadak no cidal. Salipahak saan ko faloco’
no lafang a ma’min to saka nga’ay no nokay nangra anini,
macakat a tayra i paputal ko kakeridan no cifar, masedi ko pising
ningra a manganga’ay a malaholol to kafana’an ningra a lafang.

Tangasa 1 lafii 1, caay ko kafana’an a talifahal sa a mafalic ko
romi’ad, fiyok sa ko fali, perek sa ko ’orad toya dadaya. O tapelik
sa 1 riyar 1 matiyato o lotok ko nika takaraw, sa cowacowaco’ sa a
mapawpaw ko tamina 1 tenok no riyar, caayto ka filo a miwaci ko
tamina, miliyasto to hararakaten a lalan. Sanoyanan sa i,
marawrawto ko polong no midakaway a lafang, calemcemen
cangra to sakafelihaw no tamina, caayto ko tatahira kita 1 loma’ a
minokay saan ko rawraw nangra. Orasaka, tatangictangic sato
ko ’alomanay a lafang, caayto ka fana’ to sasamaanen no mita ko
demak saan cangra toya lafii.

Nanoya, masadak ko kakeridan no cifar, tomerep ko pising
ningra a nai kamaro’an ningra a miraod to lafang, mitepa to ’afala
nora fa’inayan, pohpohen ningra ko fokes nora wawa, ta liyas
hanto ningra ko lafang. Matiya o caayka tengil ningra ko tangic
no ’alomanay a tamdaw, matiya caayka ’araw ningra ko kacaloh no
faloco’ no midakaway a lafang. Ma’araw no lafang ko nika ki“mel
no pising noya kakeridan no cifar i, masapa ko faloco’ no lafang a
paka’araw to pising no kakeridan no cifar, sadihko sanay a
haratengen nangra. Sadak sato ko cecay a kapah a milekal:
“ Sanga’ay hanto ko faloco’ namo, o mamanga’ay ko rakat no
tamina ita! nawhani 1 pising no kakeridan no cifar a mahapinang
ko caay ko mamasamaan ko harakat no tamina ita,” han ningra.

Namatengilto no ’alomanay a lafang ko sowal noya kapah 1,
sanga’ay sato ko faloco’ nangra, ala sedisedi sato ko pising a
maheneknek ko faloco’. Matengil ko pifiyok no fail 1 paputal i,
caayto ka samaan ko koki’ no faloco’ nangra.

Cila sato a papacem, tomerepto ko fali ato ’orad, marimadacto
ko riyar, ma’arawto no lafang i1 ra:ay ko minato no Takao. Saka,
macakat haca koya kakeridan no cifar a miholol to lafang, o lafang
sato 1, ala mi’ahowiday saan ko pising nangra a pasayra i1 kakeridan
no cifar a minengnengen. Ira ko milicayay a lafang toya kakeridan
no cifar: “ Nawiro ki“mel ko faloco’ iso saw?” han ningra. Tawa sa
ko kakeridan no cifar a paca’of: “ Kami o matayalay 1 tamina a
tamdaw 1, o a iraira aca ko matiniay a ’icel no faloco’ to
sapisi’ayaw. Nawhani, ano masamaanto ko fiyok no fali ato parek
no ’orad 1, caayka nga’ay a cirawraw ko faloco’, ano satanoktoken

ko faloco’ 1, caay ko cacifangafang ko demak” han ningra a
paca’of.

